
Yan Ida sampun ring suargan,

Duh tunasang,

mangda Ida biana lali

ring embok sedih uyang......

Engkal-engkannya yakti dahat ngulangunin. Malih pra nyan sang narikang gendinge nudut kayun sang miragi, jentos I Dayu nangis eling ring angga, kadi katiban siming mangda Ida ngajengang jua kadarmanida.

"Aduh De, onyangan anake ngogkang Yang! Made nundungin. Anake totonan sing uning apa teken raga ne mlagpag Yang baan sesimbing."

"Ratu, mengengan Tu! Margi munggahan ngiring Tu!"

I Dayu patelanan ngelesang tanganida, tan ngega Ida ring angga, pejelejeh angganida wau I Made ban-tas ngambil tanganida; I Made pisaratnya mangda ge-lis Ida kayun makaon saking bangku punika, bangkune nene keh mangkin ngekes, nympen, rusia buat - buat. Mau mrasa antuknya, pajelejeh angganida, kabatak an-tuk jejep idane, gelis ipun ngelebin anake ayu, aje-rih ipun taler ring sikian, yan pade tan eling ipun ring dewek boya ke mapowara kaon indike asapunika ?

Sasuen Ida kiring antuk I Made, wau wengine nangkin ipun miragi 'pabesan' dedemenannya, samaliha 'pabesen' punika katerima antuknya ri sampune 'seda' sang mabesen.

Sasampune Ida rauh ring kamar, I Made raris ma-

